
Kit ma Kot me wilobo pi bal (ICC) nen kwede

ot me Wilobo pi Bal (ICC), ma lubu Cik me Roma,
K en aye Kot mukwongo ma bibedo matwal; lobo

mapatpat guketo cing-gi wek giket kot me wilobo pi
bal wek lutim bal maracu maloyo ma kelo Iworo bot dano
me wilobo ducu pe gubed labongo pwod. ICC obedo dul
me wilobo ma lone kene dok pe tye i ter “United Nations”.
Gangkal pa Kot tye i The Hague i Netherlands. Kadibed ni
pol pa lim ma Kot tiyo kwede aa ki bot Lobo ma Lumemba
me Cik me Roma, Kot bene nongngo lim mogo ki bot
gamente, dul mapatpat me wilobo, dano, dul me tic ki bot
dul mukene ma gin weng gimiyo ki cwiny-gi ken-gi.

Pi kare malac, wilobo onongngo obedo ki miti me cako Kot
me wilobo ma bibedo matwal; dok, i centuri me 20, omoko
ngoo ma obedo nek lumuku, bal i kum dano ki bal i mony.
Pido me Nuremberg ki Tokyo obedo i kum bal i mony, bal
i kum kuc ki bal i kum dano ma gitimo i kare me Iweny me
wilobo me aryo. I mwaka 1990 ki wiye, inge lweny ki lok,
giketo kot pi tutunu mapatpat calo Kot me Wilobo pi Bal ma
giketo pi tutunu pi Yugoslavia macon ki pi Rwanda, ma man
obedo adwogi me moko tam pa lwak ni myero pe giyee ni
bal otime labongo nongngo pwod. Ento, kit ma onongngo
giketo-gi me pido i kum bal ma otimo i kin kare moni dok
i kare me kukukuku moni keken, giyee ni kot pi bal ma
lone kene dok bibedo matwal mitte. I nino dwe 17 me dwe
me abiro mwaka 1998, wilobo ocobo gin mo ma pire tek i
histori i kare ma lobo 120 gumoko Cik me Roma, Cik ma
oweko giketo Kot me Wilobo pi Bal ma bibedo matwal. Cik
me Roma ocako tic i nino dwe 1 me dwe me abiro mwaka
2002 iyonge lobo 60 keto cing-gi.

Twero me Tic

ICC tye ki twero me tic i kum bal maracu maloyo ma kelo
Iworo bot dano me wilobo ducu, ma gitimo inge nino dwe
1 me dwe me abiro mwaka 2002. Bal magi aye nek lumuku,
balikum dano ki bal i kare me mony. Gigonyo bal magi acel

But nyim kabedo me tutunu pa Kot
Cal: ICC-CPI/Wim Van Cappellen

acel i Cik me Roma ki cik mukene ma rwatte. Kot bibedo
ki twero me tic i kum bal me nywaro lobo mukene ka teke
Lobo ma Lumemba gumoko kit ma gigonyo bal man. Kot
romo tic ki twero-ne me tic i kum bal magi me wilobo ka
gitimo-gi i ngom pa Lobo ma Lamemba onyo ka anywali
pa Lobo ma Lamemba otimo bal magi. Lok me twero tic
pa Kot pe tiyo ka United Nations Security Council en aye
ocwalo lok ma kwako bal ma otime ka moni bot Procekuta,
pien lobo ma lumemba me UN weng myero gulub mok pa
Security Council, onyo ka lobo moni owaco kamaleng ni en
yee twero me tic pa Kot.

Kot man giketo me medo kor tic me ngol matir i kum bal
ilobo moni, ento pe me leyo wange. Kot romo pido i kum
adot mo ka yoo me tic me ngol matir me lobo moni pe
gitimo pido onyo ka giwaco ni gitwero pido kun nongngo
ilok ada pe gimito onyo pe gitwero pido magi i yoo matir.
Yub man me tic ma pire tek gilwongo ni yub me tic kacel.
Med i kum meno, Kot man ocike me pido i kum dano ma
bal maracu maloyo ma kelo Iworo bot dano me wilobo ducu
cung i wii-gi ma gutimo

Procekuta romo cako kwedo lok onyo kelo adot i yoo adek
mapatpat:

°  Lobo ma Lumemba me Cik me Roma gitwero cwalo
lok bot Procekuta;

°  United Nations Security Council twero lego Procekuta
me cako kwedo lok;

°  Procekuta twero cako kwedo lok ki twero-ne kene

ka onongo ngec ki kama genne. Ka man otime,
Procekuta omyero kong onong twero ki bot Jang Kot
me Cako Pido ma tye ki lungolkop adek ma gilonne

ken-gi.

Pe tye bedo labongo pwod

Tic calo laloc lobo, lamemba me gamente onyo me Ot Moko
Cik onyo calo dano ma lwak oyero onyo latic pa lwak pe
gengo, i yoo mo keken, kelo adot i kum ngat meno wek
bal ocung i wiye. Giromo weko bal cung i wii ludito onyo
komanda mony pi bal ma dano ma tye i ter loc-gi onyo
twero-gi gutimo. Ento ICC pe romo kelo adot i kum dano
ma mwaka-gi onongo pud pe oo 18 i kare ma gibyeko ni bal
otime iye.

Twero pa joo ma gitimo bal i kum-gi ki ma
gikelo adot i kum-gi.

Malube ki cik pa ICC me tic, joo ma gitimo bal i kum-gi,
giromo cwalo bot Procekuta lok ma kwako bal ma tye i
ter twero me tic pa Kot. Pi tyen ma okwongo i histori me
ngol matir pi bal i wilobo, joo ma gitimo bal i kum-gi, gitye
ki twero me bedo i pido dok me lego pi cul. Man tere ni
pe giromo tito lok i Kot macalo lucaden keken ento bene
giromo miyo tam ki gung-ic megi i kare weng me pido.
Dano weng ma gibibedo i pido gitwero nongngo lapilida ki,
ka twere, kony me cik.

Regictri konyo joo ma gitimo bal i kum-gi ki lucaden me
tic ki twero-gi i tic, konyo gin pi kare me pido weng dok,
ka mitte, neno yoo me gwoko-gi. Kot romo golo oda me
cul mapatpat pi joo ma gitimo bal i kum-gi, ma i kine romo
bedo dwoko jami-gi, roco kwoo- gi ki cul.

Lobo ma Lumemba me Cik me Roma guketo lim pi joo ma
gitimo bal i kum-gi ki joo ma i ot-gi malube ki bal ma poto i
te twero pa Kot. Lim man giketo me konyo cul mukene kadi
bed ni dano ma gingolo bal i wiye pe tye ki jami muromo
me culo cul man.

Gwoko twero pa dano ma gikelo adot i kume pire tek
me neno ni pido owoto i yoo matir dok ngol matir otime.
Regictri, ma neno lok ma makwako pyem adot, dong oketo
nying lupilida ma giromo tic i Kot ki tam me neno ni,
malube ki Cik me Tic ki Lanyut, lupilida ma tiyo i nyim Kot
giromo tic maber dok gilubo Cik me tic pa lupilida i kare me
pido weng. ICC miyo kony me jami me tic dok, ka mitte,
kony me lim bot lupilida.

Dul Mapatpat me Kot

Opici pa Preciden

Opici pa Preciden tye iye Preciden me Kot, Langolkop Sang-
hyun Song me Republik me Korea, ki Lulub Kor Preciden
aryo. Lalub Kor Preciden me acel, Langolkop Fatoumata
Dembele Diarra me Mali ki Lalub Kor Preciden me aryo,
Langolkop Hans-Peter Kaul me Germany. Giyero-gi ki i
kin lungolkop apar wiye aboro me ICC. Tic pa Opici pa
Preciden en aye me neno ni tic me Kot owoto maber ento
pe neno tic pa Opici pa Procekuta. Opici man tiyo kacel ki
Procekuta dok omyero onong cwak pa Procekuta i kum lok
makwako dul magi aryo weng. Tic pa Opici pa Preciden
bene tye iye tic cik ki kubu wat i kin Kot ki dul ma woko.

Divijon Mapatpat

Divijon adek mapatpat me Kot man tye iye lungolkop apar
wiye aboro: Jang Kot me Cako Pido, Jang Kot me Pido ki
Jang Kot me Apil. Lungolkop magi, ma gingenne pi kwoo
matir ma ada dok gigene, Kacokke pa Lobe ma Lumemba
oyero-gi ki i kin joo mapol ma gukwayo ki i kabedo
mapatpat i wilobo, pi ngec me tic ma gitye kwede i lok me
cik i kum bal ki yoo me tic onyo lok ma rwatte i cik me
wilobo, macalo cik me wilobo ma kwako kwoo pa dano ki
twero pa dano. Tic pa lungolkop magi en aye me neno ni
pido owoto i yoo matir labongo apokapoka ki me neno ni
ngol matir otime kit ma mitte.

Opici pa Procekuta (OTP)

Latela me Opici pa Procekuta en aye Procekuta Madit, Ladit
Luis Moreno-Ocampo ma aa ki Argentina, ma lakony kore
aye Lalub Kor Procekuta Fatou Bensouda ma aa ki Gambia.
Kacokke pa Lobe ma Lumemba aye yero Procekuta ki Lalub
Kor Procekuta. Tic pa opici man aye me gamo ki ngiyo lok
ma giwcalo i kum gin matye ka time, ki ngec wek ginen
kace tyne lok madii tye ma weko giromo kwedo lok, wek
gikwed lok i kum nek lumuku, bal i kum dano ki bal i mony
ci gikel adot i kum dano ma bal magi ocung i wii-gi. Opici
pa Procekuta obedo dul pa Kot malone kene.

Regictri

Latela me Regictri en aye Silvana Arbia ma aa ki i Italy, ma
lakony kore aye Lalub Kor Regictra Didier Preira ma aa ki
Senegal. Regictri miyo kony me tic cik ki tic pa Kot bot dul
me Kot weng dok timo tic ma pir-gi tegu pi lupyem adot,
joo ma gitimo bal i kum-gi ki lucaden, miyo ngec bot lwak
ki mak. Malube ki tic pa Kot i field, miyo kony me tic bot
lutic pa Regictri ki pa Opici pa Procekuta med i kum timo
ticce kikume. Tic pa Regictri ma pire tek en aye ni, omyero
obed dul matiyo labongo apokapoka i kare ducu me neno ni
gimiyo kony me kwako tic pa Kot i yoo marom.

Kaccoke pa Lobo ma Lumemba (ASP)

Kaccoke pa Lobo ma Lumemba aye dul pa Kot me Wilobo pi Bal ma neno lok me loc i Kot ki ma keto cik me aluba i Kot

dok lumemba me Kacokke man obedo luwang lobo ma guketo cing-gi pi Cik me Roma onyo ma guyee Cik man. Kacokke

pa Lobo ma Lumemba tye ki Opici ma tye ki Preciden, Lulub Kor Preciden aryo ki lumemba 18 ma, Kacokke man yero-gi

me tic pi mwaka adek, kun nongngo giketo i tam ni kabedo mapatpat me wilobo gicung pir-gi i yoo marom ki kwayi cik

madongo me wilobo gicung pir-gi i yoo muromo. Kacokke man tye ki Opici ma tye matwal i gang kal pa Kot i The Hague.

Kacokke pa Lobo ma Lumemba me Kot moko tam i kum lok mapatpat, calo moko cik ma myero gilub ki lim ma gibyeko,

yero lungolkop, Procekuta ki Lulub Kor Procekuta.

